З А П И С Н И К

од педесет  и шесттата седница  на Советот на Општина Богданци

одржана на 30.09.2024 година  
 Седницата се одржа во 11.00 часот во  салата на Советот на Општина Богданци.
 На седницата присуствуваа 11 (единаесет) члена на Советот на Општина Богданци од вкупно 11 (единаесет) и тоа: Љупчо Карапеев, Борис Ванчев, Михаил Тодоров, Елена Шутарова, Никола Шелдаров, Борис Роглев, Стојанка Ангелковиќ, Анила Роглева, Динко Олумчев, Никола Стратров и Стоимир Дронов. Анила Роглева пристигна на дискусијата по усвојување на дневниот ред. 
Претседателот на Советот откако констатира дека има кворум за работа и одлучување на Советот ја отвори седницата.
Со материјалите беше доставен и записникот од  55-та  седница на Советот. 

Претседателот  отвори дискусија  по записникот од 55– та седница. 

Бидејќи немаше забелешки се премина на гласање по записникот од 55-та седница на Советот. Записникот се усвои со 10 (десет) гласа „За“. 

  Претседателот за работа на седницата го предложи следниот 

ДНЕВЕН РЕД
1. Годишен извештај на СОУ „Богданци“-Богданци за учебната 2023/24 година;
2. Годишна програма на СОУ „Богданци“-Богданци за учебната 2024/2025година;

3. Годишен извештај за работата на ЈОУДГ „Коста Поп-Ристов Делчев“-Богданци за учебната 2023/2024 година;

4. Годишна програма за работа на ЈОУДГ „Коста Поп-Ристов Делчев“-Богданци за учебната 2024/2025 година;

5. Разгледување на Одлука за формирање Комисија за прием на деца во ЈОУДГ „Коста Поп-Ристов Делчев“-Богданци;

6. Разгледување на Одлука за утврдување на критериуми за прием  на деца во ЈОУДГ „Коста Поп-Ристов Делчев“-Богданци;

7. Предлог-Одлука за давање согласност за формирање на групи со помал и поголем број на деца во ЈОУДГ „Коста Поп-Ристов Делчев“-Богданци; 

8. Предлог-Годишен план за вработување на ЈП „Комунална чистота“-Богданци за 2025 година;

9. Предлог – Одлука за доделување на награда на вработени во ЈП „Комунална Чистота“ Богданци за учество во гасење пожари во Општина Богданци;
10. Предлог – Одлука за обезбедување на финансиски средства на Франи Пласт Дооел Богданци за учество на саем во Дортмунд, Германија;
11. Советнички прашања.

Претседателот отвори дискусија по предложениот дневен ред. 
      За збор се јави  Градоначалникот кој побара да се додаде на дневен ред и „Предлог-Годишен план  за вработување во Општина Богданци за 2025 година“ бидејќи законскиот рок беше да се донесе предлогот до 1 септемвири па нека се произнесат советниците дали ќе има едно, две или три планирани вработувања. Тој предложи оваа точка да се додаде како прва точка. Исто така како втора точка предложи да се додаде „Предлог-Програма за измена на Годишната програма за изградба, реконструкција, одржување и заштита на локални патишта и улици во Општина Богданци за 2024 година“. Љупчо Карапеев праша за колку работни места се работи во планот за вработување на што Градоначалникот рече дека Советот мора да донесе заклучок за што и да се изјасни.
Бидејќи никој друг не се јави за збор се премина на гласање по предложените дополнувања на дневниот ред. Најпрво се премина на гласање по првиот предлог. Предлогот се усвои со 11 (единаесет) гласа „За“. Потоа се премина на гласање по вториот предлог и вториот предлог се усвои со 11 (единаесет) гласа „За“.
Се  премина на гласање по дневниот ред со веќе усвоените дополнувања.. Дневниот ред со дополнувањата се  усвои со 7 (седум) гласа „За“ и 4 (четири) гласа „Воздржан“ (Борис Роглев, Стоимир Дронов, Љупчо Карапеев и Анила Роглев).

Се премина на работа по усвоениот дневен ред.
1. Предлог-Годишен план за вработување во Општина Богданци за 2025 година;

2. Предлог- Програма за измена на Годишната програма за изградба, реконструкција, одржување и заштита на локални патишта и улици во Општина Богданци за 2024 година;
3. Годишен извештај на СОУ „Богданци“-Богданци за учебната 2023/24 година;
4. Годишна програма на СОУ „Богданци“-Богданци за учебната 2024/2025година;

5. Годишен извештај за работата на ЈОУДГ „Коста Поп-Ристов Делчев“-Богданци за учебната 2023/2024 година;

6. Годишна програма за работа на ЈОУДГ „Коста Поп-Ристов Делчев“-Богданци за учебната 2024/2025 година;

7. Разгледување на Одлука за формирање Комисија за прием на деца во ЈОУДГ „Коста Поп-Ристов Делчев“-Богданци;

8. Разгледување на Одлука за утврдување на критериуми за прием  на деца во ЈОУДГ „Коста Поп-Ристов Делчев“-Богданци;

9. Предлог-Одлука за давање согласност за формирање на групи со помал и поголем број на деца во ЈОУДГ „Коста Поп-Ристов Делчев“-Богданци; 

10. Предлог-Годишен план за вработување на ЈП „Комунална чистота“-Богданци за 2025 година;

11. Предлог – Одлука за доделување на награда на вработени во ЈП „Комунална Чистота“ Богданци за учество во гасење пожари во Општина Богданци;
12. Предлог – Одлука за обезбедување на финансиски средства на Франи Пласт Дооел Богданци за учество на саем во Дортмунд, Германија;
13. Советнички прашања.


Точка 1. Предлог-Годишен план за вработување во Општина Богданци за 2025 година
Претседателот отвори дискусија по предлог Годишниот план за вработување и најпрво му даде збор на Градоначалникот да го образложи истиот. Градоначалникот објасни дека планот може да биде донесен онака како што е предложен, втора варијанта е да се предвиди работно место за комунален редар (замена поради пензионирање) или пак без нови вработувања. Елена Шутарова побара да се образложат поконкретно новите вработувања и да се објасни за каков кадар се работи. Градоначалникот одговори дека се работи за доекипирање на општинската администрација, и тоа во одделението за ЛЕР, бидејќи и таму за кратко време ќе има пензионирање, второто работно место е за во урбанизам, бидејќи таму работите не ни движат како што треба и третото работно место е за комунален редар на кој ќе му престане работниот однос поради пензионирање. Годишниот план мора да биде донесен, без разлика дали ќе се предвидат нови вработувања или пак не.

Бидејќи никој друг не се јави за збор, се премина на гласање по дадените предлози. Првиот предлог, Годишниот план да се донесе онака како што е предложен, не беше усвоен - 5 (пет)  гласа „За“(Никола Шелдаров, Никола Стратров, Динко Олумчев, Стојанка Ангелковиќ и Елена Шутарова), 3 (три) гласа „Против“ и 3 (три) гласа „Воздржан“. Потоа се премина на гласање по вториот предлог, кој беше усвоен со 6 (шест) гласа „За“ (Михаил Тодоров, Никола Шелдаров, Никола Стратров, Динко Олумчев, Стојанка Ангелковиќ и Елена Шутарова) и 5 (пет) гласа „Воздржан“, така што се донесе Заклучок да биде предвидено 1 работно место, Референт - Комунален редар.

Точка 2. Предлог - Програма за измена на Годишната програма за изградба, реконструкција, одржување и заштита на локални патишта и улици во Општина Богданци за 2024 година
Претседателот отвори дискусија по предложените измени на Програмата. 
За збор се јави Љупчо Карапеев кој праша дали општина Богданци аплицираше на огласот од Владата за проекти во вредност од 250000 евра и ако е аплицирано зошто Советот не е известен за тоа и точките немаат поминато на седница.
Градоначалникот одговори дека општината аплицираше за два проекти, реконструкција на улица „Бошко Буха“ и мостот за Стојаково а точките ќе поминат на седница на Совет кога ќе бидат потпишани договорите.

На прашањето на советникот Стоимир Дронов дали се работи за крпење на улици, Градоначалникот одговори дека не се работи за санација на улиците од реконструкцијата на водоводот, туку за нови улици.
Бидејќи немаше никој друг за дискусија се премина на гласање по предложената Програма за измена на Годишната програма за изградба, реконструкција, одржување и заштита на локални патишта и улици во Општина Богданци за 2024 година. Програмата се донесе со 11 (единаесет) гласа „За“. 

Точка 3. Годишен извештај на СОУ „Богданци“-Богданци за учебната 2023/24 година
Претседателот отвори дискусија а најпрво и даде збор на Директорката Росица Шабанова која даде образложение по Годишниот Извештај на СОУ Богданци. Директорката објасни дека реализирани се сите цели и приоритети во текот на 2023 година и истите се содржани во извештајот. 

За дискусија се јави Борис Роглев кој праша дали се заменети светилките како што е наведено во Извештајот, имајќи во предвид дека од ЕСЈН утврдено е дека договорот е раскинат. Директорката одговори дека постапката е стопирана кога е утврдено дека светилките се со многу поголема јачина од онаа која што е потребна и затоа од страна на училиштето побарано е светлото да се доведе во првобитна состојба. Со ова не биле направени дополнителни трошоци за училиштето и во никој случај не треба да се дозволи да се направи нешто што училиштето не го бара, уште повеќе ако тоа е на штета на учениците.
Михаил Тодоров ја пофали постапката на директорката и училиштето, рече дека така треба да продолжат понатаму а училиштето и понатаму ќе ја има поддршката на Советот.
Бидејќи никој друг не се јави за дискусија се премина на гласање по  предложениот Годишен извештај на СОУ „Богданци“-Богданци за учебната 2023/24 година. Годишниот извештај беше усвоен со 10 (десет) Гласа „За“ и 1 (еден) советник се иззема од гласање бидејќи е вработен во училиштето (Стојанка Ангелковиќ).

Точка 4. Годишна програма на СОУ „Богданци“-Богданци за учебната 2024/2025 година
Претседателот отвори дискусија и најпрво и даде збор на Директорката, Росица Шабанова, која даде образложение по Програмата. Објасни дека во оваа учебна година запишани се 356 ученика (што е наголема бројка до сега), има 22 паралелки, 5 струки и 7 образовни профили. Постојано се вложувало за обуки на наставниците а средства за таа намена има и од Министерството. Училиштето редовно соработувало со АВРМ и МВР.
За збор се јави Љупчо Карапеев кој праша дали училиштето има идеа како да се смени ситуацијата што 3 години по ред нема општа гимназија и до година, за жал, ако се повтори истата ќе се земе согласноста од МОН и многу предмети ќе згаснат а колеги ќе останат без часови. Од овие причини, како советничката група имаат во план да предложат да се предвидат финансиски средства за секое дете што ќе се запише општа гимназија.
Директорката објасни дека училиштето размислува за тоа што да се направи, гимназиската паралелка секогаш стои во нивната понуда, несомнено е дека и кадарот е квалитетен, но, за жал не може да се оди против желбата на учениците.

За збор се јави Елена Шутарова која се изјасни дека не е во ред со финансиски средства да се залажуваат учениците само за да се спречат откази од работа. Потоа побара да се испитаат потребите на пазарот и ако има потреба да се отвори нова паралелка.

Директорката рече дека секое ново е добро но, треба да се задржи и постоечкото, како на општинско така и на регионално ниво.

Бидејќи немаше друг за дискусија се премина на гласање по Годишната програма на СОУ „Богданци“-Богданци за учебната 2024/2025 година. Програмата се усвои со 10 (десет) гласа „За“и 1 (еден) советник се иззема од гласање бидејќи е вработен во училиштето (Стојанка Ангелковиќ). 

Точка 5. Годишен извештај за работата на ЈОУДГ „Коста Поп-Ристов Делчев“-Богданци за учебната 2023/2024 година
Претседателот отвори дискусија и најпрво и даде збор на Директорката, Валентина Попова, која го образложи Извештајот.
За збор се јави Анила Роглева која праша која е најбитната активност или капитална инвестиција која се има случено во изминатата учебна година. Директорката одговори дека изминатата година капитална инвестиција за жал немаше, поради немање средства во Буџетот.

Бидејќи никој друг не се јави за дискусија се премина на гласање по Годишниот извештај за работата на ЈОУДГ „Коста Поп-Ристов Делчев“-Богданци за учебната 2023/2024 година. Извештајот се усвои  со 7 (седум) гласа „За“ и 4 (четири) гласа „Воздржан“ (Стоимир Дронов, Борис Роглев, Анила Роглева и Љупчо Карапеев).


Точка 6. Годишна програма за работа на ЈОУДГ „Коста Поп-Ристов Делчев“-Богданци за учебната 2024/2025 година
Претседателот отвори дискусија и најпрво и даде збор на Валентита Попова, Директор на детската градинка која ја образложи програмата.
Бидејќи никој не се јави за збор, се премина на гласање по Годишната програма. Програмата се усвои едногласно.


Точка 7. Разгледување на Одлука за формирање Комисија за прием на деца во ЈОУДГ „Коста Поп-Ристов Делчев“-Богданци
Претседателот отвори дискусија и најпрво и даде збор на Директорката, Валентина Попова, која ја образложи Одлуката за формирање на комисија.

Бидејќи никој не се јави за дискусија, се премина на гласање по Одлуката. Одлуката се прифати со 11 (единаесет) гласа „За“

Точка 8. Разгледување на Одлука за утврдување на критериуми за прием  на деца во ЈОУДГ „Коста Поп-Ристов Делчев“-Богданци
Претседателот отвори дискусија и најпрво и даде збор на Валентина Попова, Директор на детската градинка која ги образложи критериумите.
Бидејќи немаше никој за дискусија се премина на гласање по Одлуката. Одлуката за утврдување на критериуми за прием на деца се усвои едногласно. 

Точка 9. Предлог-Одлука за давање согласност за формирање на групи со помал и поголем број на деца во ЈОУДГ „Коста Поп-Ристов Делчев“-Богданци
Претседателот отвори дискусија и најпрво и даде збор на Валентина Попова, директор на ЈОУДГ „Коста Поп-Ристов Делчев“-Богданци која даде образложение по предложената одлука.
За збор се јави Михаил Тодоров кој праша дали има најава од Министерството да се добијат нови вработувања, бидејќи со оваа одлука советниците ги побиваат законските норми. Децата до 2 годишна возраст се пренатрупани во група поради немање кадар. 
Љупчо Карапеев објасни дека треба да се почне од почетокот а не од крајот, бидејќи за да се добијат нови вработувања прво треба да има обезбедено просторни услови.

За дискусија се јави и Елена Шутарова која објасни дека според неа и кадараот е доволен и децата се тие што се. Проблемот е во тоа што децата не можат да се задржат во градинка подоцна од 14.00 часот, што не е случај и во другите градови. Друг проблем е тоа што единствено во нашата градинка се дозволува полудневен престој.

Директорката одговори дека во градинката има само една група со полудневен престој, што е во согласност со законот.

Бидејќи никој друг не се јави за дискусија се премина на гласање по предлог - Одлуката. Одлуката се донесе со 11 (единаесет) гласа „За“.

Точка 10. Предлог-Годишен план за вработување на ЈП „Комунална чистота“-Богданци за 2025 година
Претседателот отвори дискусија по предлог Годишниот план за вработување за кој немаше претставник од интитуцијата да го образложи.
Бидејќи немаше никој за дискусија се премина на гласање. Годишниот план се донесе со 11 (единаесет) гласа „За“.

Точка 11. Предлог – Одлука за доделување на награда на вработени во ЈП „Комунална Чистота“ Богданци за учество во гасење пожари во Општина Богданци
Претседателот отвори дискусија и најпрво му даде збор на Градоначалникот да ја образложи предложената Одлука. 

Градоначалникот објасни дека според него е добро да се наградат дел од вработените во претпријатието бидејќи секоја година се први на линијата на огнот така што треба да се измотивираат.
Љупчо Карапеев се согласи со ставот на Градоначалникот и предложи да се зголемат средствата од 6.000 на 10.000 денари по лице, кој предлог беше усвоен со 11 (единаесет) гласа „За“.


Бидејќи никој друг не се јави за збор, се премина на гласање по предложената Одлука заедно со усвоените измени. Одлуката за доделување на награда на вработени во ЈП „Комунална Чистота“ Богданци за учество во гасење пожари во Општина Богданци се донесе со 11 (единаесет) гласа „За“.
Точка 12. Предлог – Одлука за обезбедување на финансиски средства на Франи Пласт Дооел Богданци за учество на саем во Дортмунд, Германија
Претседателот отвори дискусија и најпрво му даде збор на Градоначалникој кој рече дека според него треба да се поддржи овој новитет, со надеж дека ќе се создаде во иднина ново производство.
Михаил Тодоров се изјасни дека ова во иднина би можело да создаде дополнителни проблеми бидејќи во иднина средства за такви намени може да бараат и други фирми. Сепак, потребно е да постојат критериуми и програма.

Градоначалникот објасни дека не е прв пат да се помага стопанството, бидејќи во општина Богданци нема многу фирми и затоа не е проблем да се поддржат во вакви ситуации. Апелираше Советот едногласно да ја поддржи предложената Одлука.

Никола Шелдаров, Елена Шутарова и Борис Роглев се изјаснија дека вреди да се поддржат такви иновации.  
Бидејќи немаше друг за дискусија се премина на гласање по Предлог - Одлуката за обезбедување на финансиски средства на Франи Пласт Дооел Богданци за учество на саем во Дортмунд, Германија. Одлуката се донесе со 10 (десет) Гласа „За“ и 1 (еден) Глас „Воздржан“ (Михаил Тодоров).

Точка 13. Советнички прашања

Претседателот отвори дискусија.
Никола Шелдаров праша до каде е постапката со летниковците во Стојаково.

Градоначалникот објасни дека за ова ќе треба да се исконсултира со општинската администрација, но дека сигурно ќе се заврши.
На прашањето на Елена Шутарова до каде е постапката за промена на влезната врата во амбулантата, Градоналаникот одговори дека истата ќе се реализира.

Стоимир Дронов праша кога ќе се реши хаосот со улиците.

Градоначалникот одговори дека моментално се работи на индивидуални приклучоци, потоа ќе се тестираат истите па ќе се пристапи кон санација. До Нова Година горниот дел на Богданци ќе биде целосно затворен. Апелираше до граѓаните да бидат трпеливи, бидејќи до крајот на годината северниот дел на Богданци ќе биде саниран. 

Бидејќи никој други прашања, беше исцрпен дневниот ред и претседателот ја затвори седницата.
Бр. 08 -1445/1     

     
                                                     Претседател 

30.09.2024 год.

        

  
           на Советот на Општина Богданци

Богданци





                            Борис Ванчев

